
PAUNANG 
HABILIN 

 
Iyong karapatang gumawa ng desisyon tungkol sa pangangalaga ng 
iyong kalusugan.  Tulungan mo kaming igalang ang mga karapatang 
ito sa pamamagitan ng pagpapasiya mo tungkol sa iyong kalusugan 

…bago pa dumating ang takdang panahon ng pangangailangan. 
 
Maligayang pagdating sa Naval Hospital Camp Pendleton (NHCP).  Ang babasahing ito ay 
magpapaliwanag ng iyong mga karapatan sa pagpapasiya tungkol sa pangangalaga ng iyong 
kalusugan at kung papaano ka makakapagplano ng mga dapat gawin pagdating ng panahon na 
hindi mo na masabi ang iyong kagustuhan. 
 
Inuutos ng batas pambansa na dapat naming ipagbigay-alam sa inyo ang impormasyon na nauukol dito.  
Umaasa kaming ang munting babasahing ito ay makakatulong sa inyo sa pagpapasiya tungkol sa pag-
papagamot. 
 
 

ANO ANG PAUNANG HABILIN? 
 

Ang “Paunang Habilin” ay nauukol sa iyong nasabi at naisulat na mga habilin tungkol sa 
pangangalaga ng iyong kalusugan sa hinaharap, sa pagsapit ng panahong wala na kayong 
kakayahang makapagsalita para sa inyong sarili. 
 
• Ito ay magiging “GABAY” sa mga kamag-anak, kaibigan, at mga manggagamot sa panahon 

na ang pasyente ay hindi na makayanang ipaalam ang kanyang mga kapasyahan. 
 
• Ang Paunang Habilin Sa Pag-aruga Ng Kalusugan dito sa California ay isang legal ng 

kasulatan para iyong magamit, maari mo itong baguhin o kaya’y gumamit  ng ibang anyo na 
katulad ang layunin.  Ito ang nagbibigay diin tungkol sa pag-sangayon o pag-ayaw mo sa 
iba’t-ibang uri ng kagamutan. 

 
Sino Ang Magpapasya Sa Aking Pagpapagamot 

 
Ang iyong doktor ang magbibigay ng kaalaman at payo tungkol sa iyong kagamutan.  Mayroon 
kang karapatan para pumili.  Maari mong sabihing “Oo” sa kagamutan na gugustuhin mo.  
Maaari mo ding sabihing “Huwag” sa mga kagamutang di ka suma-sangayon kahit na ang 
kagamutang ito ay magda-dagdag buhay. 
 

Paano ko malalaman ang gusto ko? 
 

Marapat lamang na sabihin ng iyong doktor kung ano ang iyong karamdaman at ang iba’t-ibang 
uri ng kagamutan.  Subali’t sa dahilang marami sa mga kagamutang ito ay malimit na may 
“kaagapay na epekto,” marapat lamang na pag-usapan ninyo ng iyong doktor kung ano ang 
pinakamabuti para sa iyo.  Tandaan na ang iyong doktor ay hindi maaring mag-pasiya para sa 
iyo. 
 



Papaano kung malubha na ako para mag-pasiya? 
 
Kung hindi mo na kayang mag-pasiya, hihingin ng iyong doktor ang kapasiyahan ng iyong 
pinaka-malapit na kamag-anak o kaibigan para tumulong gumawa ng nauukol na kapasiyahan.  
Sa kalimitan, ito ay umuubra.  Kung minsan, hindi mag-kasundo kung ano ang marapat na 
gawin.  Kung kaya ito ang dahilan kung bakit makakatulong ang pag-habilin ng maaga sa iyong 
mga kahilingan sa oras na hindi ka na makapag-salita. 
 
Maraming uri ng “paunang habilin”  na maari mong gamitin para maipaalam ang iyong 
kagustuhan at kung sino ang nais mong magsalita para sa iyo. 
 
Paunang Habilin Sa Pag-aaruga Ng Kalusugan Pang-California ang ginagamit ng NHCP.  
Sinumang may gulang na 18 taon at nasa tamang pag-iisip ay maaring gumawa nito at hindi na 
kailangan ng abogado. 
 
 

Sino ang maari kong pagawain ng pasiya kung hindi ko na kayang gumawa? 
 
Maari kang pumili ng nakakatandang kamag-anak o kaibigan na iyong pinagkakatiwalaan na 
maging “sugo” na mag-sasalita para sa iyo sa oras na malubha ka na at hindi mo na kayang 
gumawa ng sariling kapasiyahan. 

 
 

Paano kung sa tingin ng aking doktor ay hindi niya matugunan ang aking mga 
hiling? 

 
Marapat lamang na ipasa ang pag-aruga sa ibang doktor na makakatugun sa iyong kahilingan. 
 
 

Paano kung magbago ang aking isip? 
 

Maaari mong baguhin o pawalang-bisa ang iyong paunang habilin sa oras na gustuhin mo, 
basta’t maipahiwatig mo ang iyong hiling sa pamamagitan ng pananalita o kasulatan.  
 
 

MGA URI NG PAUNANG HABILIN 
 

Punang Habilin Sa Pag-aruga Ng Kalusugan 
 
1. Designasyon ng katiwala 
 
Ito ay legal na dokumento na nag-ngangalan ng tao para gumawa ng desisyong pangkalusugan 
para sa iyo at naglalaman ng “medical power of attorney.”  Kung minsan tinatawag na “Durable 
Power of Attorney” para sa kalusugan. 
 
• Ito ay may bisa sa lahat ng desisyong pangkalusugan hindi lang sa oras ng kagamutang 

mag-sasalba ng buhay.  
 



• Ang tao na iyong pinangalanan ay tinatawag na “sugo na tagagawa ng desisyon”, “katiwala 
sa pangkalusugan” o “proxy.” 

 
• Kailangan mong siguraduhin na ang taong iyong pinili na maging katiwala ay taus pusong 

tutuparin ang iyong mga kahilingan. 
 
 
Kung iyong pipiliing gamitin ang Paunang Habilin Sa Pag-aaruga Ng Kalusugan, kailangan 
mayroon kang dalawang saksi na lalagda sa dokumento para ito ay magkaroon ng bisa.  Ang 
mga empleyado ng Naval Hospital ay pinagbabawalang lumagda bilang iyong saksi. 
 
 
1. Instruksyon para sa pag-aalaga sa sariling kalusugan 
 
Kung minsan ay tinatawag itong “Living Will” o “Deklarasyon.”  Ito ay magagamit kapag wala 
kang napangalanan para gumawa ng desisyon para sa iyo sa oras na hindi mo na makayanan. 
 
Ang kasulatang ito ay nakakapagpatunay kung ano ang iyong kahilingan tungkol sa pag-gamit 
ng suportang mag-sasalba ng iyong buhay. 
 
 
Instruksyon para sa pag-aalaga sa sariling kalusugan 
 
 Ang “Living Will (Deklarasyon) ay kailangan mong lagdaan at ng dalawang saksi na hindi: 
 
•  Kasama sa iyong pag-aalaga. 
 
•  Empleyado ng hospital. 
 
Ang instruksyon sa pag-aalaga sa sariling kalusugan ay magkakaroon lamang ng bisa kapag 
natupad ang dalawang kondisyon: 
 
• Kapag ikaw ay sinabihan ng iyong doktor na malubha na ang iyong sakit at 
 
• Kapag hindi ka na makapag-pasiya sa iyong pag-papagamot. 
 
Kapag nilagdaan mo ang instruksyon  sa pag-aalaga sa sariling kalusugan, pinapaalam mo sa 
iyong doktor na ayaw mo ng kagamutan na mag-papatagal lang sa iyong pag-panaw.  Lahat ng 
kagamutan para humaba ang iyong buhay ay maipa-hihinto kung ikaw ay malubha na at malapit 
na sa kamatayan, o permanente ka ng walang malay.  Mayroon ka pa ring matatanggap na 
lunas na mag-papagaan ng iyong pakiramdam. 
  

Mayroon pa bang ibang pagpipilian? 
 

Oo, mayroon.  Ang Legal na Departamento ay maaring makatulong sa pag-desisyon kung ano 
ang nararapat sa iyong pangangailangan.  Subali’t, ang pinag-pipilian na nakasulat ay ang 
pinaka-mabuting legal na proteksyon at kasiguraduhan na ang iyong mga hiling ay masusunod. 

 
 
 



 
 
 
 

 Ano ang gagawin ko sa aking Paunang Habilin kapag nasa akin na? 
 
• Itago ang nalagdaan na dokumento sa isang masinop pero madaling pagkuhanan na lugar.  

Huwag ilagay ang orihinal na dokumento sa “safe deposit box” o sa kahit anumang “security 
box” na sasagabal sa pagkuha nito ng otorisadong tao. 
 

• Kausapin mo ang iyong doktor, katiwala, pastor, at pamilya tungkol sa iyong mga kahilingan 
sa oras ng pag-papagamot.  Magbigay ng mga kopya ng dokumento sa iyong sugo, 
pangalawang katiwala, doktor, pamilya, matalik na kaibigan, at pastor.  Kung ikaw ay 
papasok ng “nursing home” o hospital, maglagay ng kopya ng iyong Paunang Habilin sa 
iyong “medical record 
 

• Kung mayroon kayong gustong palitan sa iyong dokumento matapos lagdaan at 
masaksihan, kinakailangang gumawa ng panibagong dokumento. 
 

• Paalala lamang po na ang inyong Paunang Habilin ay walang bisa sa oras ng biglaang 
pangangailan ng atensyon medikal.  Mga tauhan ng ambulansya ay obligadong magbigay 
ng “cardiopulmonary resuscitation (CPR)” maliban na lamang kung sila ay nabigyan ng 
salungat na utos. 

 
 
 

Para sa karagdagan kaalaman, tumawag sa 
Naval Hospital Camp Pendleton 

Legal Department 
(760) 725-5049 

Lunes hanggang Biernes 
8:00 ng umaga – 4:00 ng hapon 

 


